
Byggingarlýsing

Fjallaböð, Reykholt Þjórsárdal.

Landnúmer:                  234185 Fjöldi bílastæða: 3
Brúttóflöttur heild:    5.277,6 m 2 Þar af bílastæði hreyfihamlaðra: 1
Þar af MHL 01:   5.216,5 m2 Rútustæði: 2
                MHL 02:             61,1 m2 Rafhleðslustöðvar: 3
Brúttórúmmál:    21.309 m3 Hjólastæði: 10
Stærð lauga:         780 m2  

Lóðarstærð:  129.196 m2

Hnit:    Y: 406.873    X: 460.604 

Byggingarlýsing
Á lóðinni verða byggðar baðlaugar, bygging sem hýsir hótel, búningsklefa og 
veitingarekstur, ásamt starfsmannaaðstöðu (MHL01) og byggingu fyrir dælu og 
spennustöð (MHL02) hannað á grundvelli Byggingarreglugerðar 112/2012 , og 
reglugerðar nr.460/2015 um baðstaði í náttúrunni  ásamt reglugerð nr 814/2010 um 
sund- og baðstaði  eins og við á. Byggingin er á þremur hæðum og að stórum hluta 
byggð inn í fjallið og aðlagað að formi fjallsins. Á laugasvæði verður stakstæð 
þurrgufa undir skyggni. Áætlaður fjöldi starfsmanna er 40 manns í einu og mestur 
fjöldi fólks í salarkynnum 448 manns. Hótelherbergi eru 40 talsins þar af eru 4 
herbergi fyrir hreyfihamlaða. Laugar eru á veröndum hótelherbergja. 224 skápar eru í 
búningsklefum; 117 fyrir konur, 109 fyrir karla. 10 skápar eru í búningsklefa fyrir 
fatlaða/kynsegin.  Einkaklefar fyrir tvo eru 9 talsins, þar af einn útbúinn skv. algildri 
hönnun; alls 18 manns. Bílastæði verða við húsið fyrir bíla baðlauga- og 
hótelrekanda ásamt einu bílastæði fyrir hreyfihamlaða. Gestir leggja einkabílum við 
þjónustuhús við Selhöfða þaðan sem rafmagnsbílar Fjallabaðanna aka þeim upp að 
byggingunni. Við Selhöfða er gert ráð fyrir 30 bílastæðum fyrir hótelgesti og 170 
bílastæðum fyrir baðgesti. Ekki er gert ráð fyrir að gestir geti komið á eigin bílum upp 
að húsi.
Sjálfbærni
Sjálfbær þróun er höfð að leiðarljósi í verkefninu um hótel og heilsulind í Þjórsárdal. 
Byggingin verður BREEAM sjálfbærnivottuð og er stefnt að einkunninni 
„Outstanding“. Sett eru sjálfbærnimarkmið í 9 flokkum samkvæmt skilgreindum 
kröfum í handbók BREEAM.
Með sjálfbærnivottuninni er leitast við að lágmarka neikvæð umhverfisáhrif, lækka 
kolefnisspor byggingarinnar um 30%, velja vistvænar lausnir og miða hönnunina við 
allan líftíma byggingarinnar. Leitast er við að lágmarka alla auðlindanotkun og skapa 
þægilega og heilsusamlega innivist fyrir notendur. Dregið er úr neikvæðum 
umhverfisáhrifum og hugað að öryggis- og heilbrigðismálum í framkvæmd. Hvatt er 
til endurnýtingar og endurvinnslu byggingarefna og þar með dregið úr urðun úrgangs, 
á það einnig við um niðurrif sem þarf að framkvæma. Hugað er að vernd 
umhverfisins, aðlögun að loftslagsbreytingum og mengunarvörnum.
Burðarkerfi og byggingarefni
Burðarvirki hússins er járnbent steinsteypa ásamt því að laugar verða steyptar. 
Klettaveggur verður sýnilegur á 1.hæð og að hluta til á 2. og 3.hæð. Þak er steypt og 
verður fergt með efni af svæðinu. 
Frágangur útveggja 
Útveggir eru for- og staðsteyptir og einangraðir að utanverðu með 100mm EPS 
einangrun og 15mm rappmúr eða annað sambærilegt múrkerfi í flokki 1. 
Frágangur þakvirkis
Þakvirki er staðsteypt járnbent steinsteypa, einangrað að utanverðu og fergt með 
efni af svæðinu.
Litaval utanhúss:
Útveggir verða múrhúðaðir í jarðtónuðum litum, 15mm rappmúr eða annað 
sambærilegt múrkerfi í flokki 1. Gluggar og hurðir verða í jarðtónum.
Gluggar, hurðir og gler
Gluggar eru annars vegar úr áli og hins vegar úr timbri með tvöföldu k-gleri. Velja 
skal öryggisgler í bygginguna skv. Byggingareglugerð hvað varðar brunavarnir og 
fallvarnir. Gólfsíðir gluggar eru með hertu öryggisgleri. Inngangshurð hótels er 
timbur, aðrar útihurðir eru álhurðir. Allar innihurðir verða timbur.
Frágangur stiga og handriða
Frágangur stiga og handriða verður í samræmi við byggingarreglugerð nr.112/2012. 
Einangrun 
Einangrun er frauðplasteinangrun. Sökklar eru einangraðir með 100mm XPS. 
Botnplata er einangruð með 100mm EPS. Veggir eru einangraðir með 120mm og 
100mm EPS einangrun. Þök eru einangruð með 300mm rakaþolinni XPS einangrun.   
Reiknuð gildi byggingarhluta:
Botnplata:0,30 W/m2K 
Útveggir: 0,34 W/m 2K  
Þak: 0,20 W/m2K 
Gluggar: 1,21 W/m2K 
Hurðir: 1,21 W/m2K 
Gerð innveggja
Steyptir veggir eru úr sjónsteypu.  Jarðsteyptur veggur (Rammed Earth) er sýnileg 
jarðefni. Innveggir eru léttir veggir í klæðningarflokki 1, hlaðnir veggir með 
pússningu. Léttir innveggir verða spartlaðir og málaðir, flísalagðir í búningsklefum og 
öðrum votrýmum, klæddir timburklæðningum að hluta til á göngum og í 
hótelherbergjum.

Frágangur gólfa
Gólfplata er steypt, ýmist staðsteypt eða úr holplötum með ásteypulagi. Ílögn með 
innsteyptri hitalögn er á öllum gólfum nema í tæknirýmum. Gólf verða flísalögð, 
timbur og teppi á hótelgöngum, nema í tæknirýmum sem er steypt gólf. Yfirborð gólfa 
í votrýmum uppfylla R11 hálkuvarnarastuðul. Gólfhiti er í öllum helstu gólfum 
bygginga. Gólfniðurfall í sturtum herbergja er öryggisniðurfall fyrir salerni og vask, 
baðherbergisgólf hallar að sturtu.
Lagnakerfi
Lagnir og loftræsing:
Fráveitukerfi: 
Hönnunarforsendur eru samkvæmt byggingarreglugerð nr. 112/2012, ÍST 68:2013, 
ÍST EN 1825-2:2002, DS 432:2009 og SBI-Anvisning 185.
Allt regnvatn frá þakniðurföllum verður leitt í grjótpúkk neðan byggingarinnar. 
Jarðvatn frá drenlögnum verður einnig leitt í grjótpúkk. Regnvatn frá bílastæðum 
verður leitt í gegnum olíugildru og þaðan í grjótpúkk. Grjótpúkk verður neðan jarðar, 
hulið jarvegsdúk og fyllt yfir með samskonar jarðvegi og er allt um kring. 
Allt skólp frá hreinlætistækjum, salernum, handlaugum, sturtum og líkum tækjum, 
verður leitt í tilbúna hreinsistöð. Hreinsistöðin skal uppfylla ákvæði staðalsins ÍST-
EN12566 og kröfur um hreinsun samkvæmt reglugerð um fráveitur og skólp nr. 
798/1999. Við mat á þeirri hreinsistöð sem verður fyrir valinu verður farið eftir 
leiðbeiningum Umhverfisstofnunar (UST) fyrir minni fráveitur. Í hreinsistöðina mun 
fara fram forhreinsun og líffræðileg hreinsun skólps samanber leiðbeiningar UST. 
Fráveituvatn frá henni verður leitt í siturlögn í siturbeði til eftirhreinsunar. Hreinsistöð 
verður þriggja þrepa, afrennsli frá henni verður geislað og leitt í siturlögn. Fjöldi 
persónueininga sem hreinsistöð skal anna er eftirfarandi:
                                                                         Fjöldi     stuðull PE      
Veitingahúsgestir aðrir en hótelgestir                 70           1,0         70
Hótelgestir                                                          80           2,0        160   
Laugargestir                                                      250          0,5        125 
Starfsmenn                                                         40          0,5          20   
Alls                                                                                                 375 persónueiningar
Allt skólp frá eldhúsi verður leitt í fitugildru. Stærð og staðsetning verður í samræmi 
við ÍST-EN-1825, hluta 1 og 2. Afrennsli frá fitugildru verður leitt í hreinsistöð. 
Vöktunarbúnaður verður á fituskilju.  
Hreinsistöðin verður staðsett 110 m suðvestan hússins og innrennslishæð í hana 
verður a.m.k. 9 m undir neðstu hæð byggingarinnar. Staðsetning hreinsistöðvar er 
u.þ.b. þar sem safntankur fyrir seyru er sýndur á gildandi 
deiliskipulagsuppdrætti.  Vegalengd frá hreinsistöð að vatnsverndarsvæði austan 
byggingarinnar er um 300 m. Út frá hæðarlínum af svæðinu má álykta að afrennsli 
frá siturbeði muni renna til suðurs út dalinn og því ekki í átt að vatnsverndarsvæðinu. 
Tryggt verður aðgengi fyrir dælubíl að hreinsistöð og fitugildru. Öll seyra úr 
hreinsistöðinni verður flutt á móttökustað sveitarfélagsins á Flúðum, þar sem hún er 
hreinsuð og endurnýtt til uppgræðslu. 
Inntaksrými: Inntök á heitu og köldu vatni verða í tæknirými á 1. hæð  í NV enda 
byggingarinnar. 
Neysluvatnskerfi: Heitt neysluvatn verður upphitað kalt vatn, hitað í varmaskipti 
með hitaveituvatni. Hámarkshitastig verður 60°C. Hitastýrð blöndunartæki verða á 
öllum töppunarstöðum sem gestir hafa aðgang að. Neysluvatnslagnir verða 
plastlagnir og stállagnir. 
Hitakerfi: Byggingin verður hituð með ofnakerfi, gólfhita og lofthita í lokuðum kerfum 
í gegnum varmaskipta. Lagnir í hitakerfi verður stállagnir og plastlagnir í gólfhita
Kælikerfi: Lokað kælikerfi verður lagt um bygginguna. Kerfið þjónar kælingu í 
hótelherbergjum. Kælivatnið verður kælt í varmaskipti í tæknirými vatns með köldu 
vatni frá veitu. Lagnir í kælikerfi verða plastlagnir. 
Vatnsúðakerfi: Byggingin verður varin með vatnsúðakerfi og um er að ræða 
blautkerfi. Lagnir í vatnsúðakerfi verða stállagnir.
Loftræsikerfi: Öll rými í byggingunni verða vélrænt loftræst. Varmaendurvinnsla 
verður í loftræsikerfum. Sjálfstætt útsogskerfi verður fyrir eldhús, leitt um heilsoðinn 
brunaeinangraðan loftstokk sem liggur órofinn frá eldhúsi upp á þak hússins.
Snjóbræðslukerfi: Afgangsvarmi frá hitakerfum hússins verður nýttur til 
snjóbræðslu. Allar helstu gönguleiðir og aðkomur að húsinu verða snjóbræddar. 
Laugar: Affall af baðlónum er látið renna niður yfirfallslaugar sem eru eingöngu fyrir 
sjónræna upplifun baðgesta. Frá neðsta yfirfallslóni er yfirfallsvatni safnað saman í 
brunn og frá brunninum liggur lögn að dæluhúsi þar sem vatnið er síað í yfirfallssíu. 
Frá yfirfallssíu er vatninu dælt í gegnum varmaskipti til forhitunar á köldu ferskvatni 
sem blandað er við hveravatn til upphitunar á baðlónum. Forhitunin dregur úr notkun 
á hveravatni fyrir upphitun baðlóna. Eftir forhitarann er hreinsað affallsvatnið veitt í 
niðurrennslisholur en engu affalsvatni er hringrásað aftur út í baðlónin. Bakskol frá 
sandsíu verður veitt í siturlögn aftan við hreinsistöð fráveitu.
Brunavarnir 
Brunavarnalýsing 
Brunavarnir eru samkvæmt greinargerð EFLU dags. 10.02.2023. 
Notkunarflokkar og notkunarskilmálar
Byggingin er í notkunarflokki 4. Veitingastaður,  starfsmannarými og baðaðstaða er í 
notkunarflokki 2.
Halda skal flóttaleiðum greiðum m.a. með snjómokstri yfir vetrartímann.
Viðbragðsáætlun fyrir bygginguna skal taka tillit til þess að langt er í næsta 
slökkviliðið, eða a.m.k. 30-60 mínútur.

Brunaviðvörunarkerfi
Sjálfvirkt brunaviðvörunarkerfi tengt vaktstöð verður í allri byggingunni. Stjórnstöð er 
staðsett í tæknirými undir stiga á 1. hæð. Útstöðvar verða í eldhúsi og við 
starfsmannainngang. Aðalaðkoma slökkviliðs verður um starfsmannainngang og 
skulu þar vera yfirlitsteikningar brunaviðvörunarkerfis.
Staðsetningar stöðvanna eru sýndar á aðaluppdráttum. 
Handslökkvibúnaður
Handslökkvitæki skv. ÍST EN 3 verða almennt með slökkvigetu 21A og 183B 
staðsett skv. brunahönnun. Í tæknirýmum og eldhúsi skal vera kolsýrutæki.
Sjálfvirk slökkvikerfi
Sjálfvirkt vatnsúðakerfi  skv. ÍST EN 12845 verður í allri byggingunni til þess að auka 
öryggi vegna stærðar og fjarlægðar við næsta slökkvilið. Kerfið verður almennt í 
áhættuflokki OH1 í öllum innrýmum en OH2 í útirými (bílgeymslu og sorpgeymslu).
Stjórnstöð og dæla vatnsúðakerfisins verður staðsett í inntaksrými vatns á 1. hæð.
Sjálfvirkt slökkvikerfi verður sett í útsogsháf í eldhúsi á 2. hæð og skal það gert í 
samræmi við leiðbeiningar Húsnæðis- og mannvirkjastofnunar. Það skal vera hægt 
að virkja slökkvikerfið handvirkt, og skal sá búnaður vera aðskildur sjálfvirka 
virkjunarbúnaðinum.
Reyklosun
Reyklosun verður almennt um glugga og hurðir.
Reyklosun frá vörumóttöku/bílgeymslu verður efst í þaki og skal vera a.m.k. 0,25 m 2. 
Lúgan skal geta verið opnuð handvirkt af slökkviliði.Stigahús fyrir miðju 
byggingarinnar verður reykræst um svalahurð á 3. hæð.
Neyðarlýsing og leiðarmerkingar
Út-ljós og neyðarlýsing skv. ÍST EN 1838, ÍST EN 50172 og leiðbeiningu HMS nr. 
9.4.12. Birtumagn 0,5 lux í opnum sölum, 1 lúx á göngum og í ganglínu helstu 
flóttaleiða, 5 lúx í stigahúsi og tæknirýmum. Leiðarmerkingar skv. leiðbeiningu HMS 
9.5.11.
Flóttaleiðir
Mesta lengd flóttaleiðar er hvergi lengri en 30 m +30% (vegna vatnsmisturkerfis).
Af 1. og 3. hæð er hægt að rýma út um vestur- og austurenda byggingarinnar. Af 2. 
hæð er hægt að rýma beint út um austurenda hæðarinnar og svo um stiga í 
vesturenda og fyrir miðja hæð. 
Á bókasafni á 3. hæð er gert ráð fyrir annari flóttaleið út á svalir.
Uppdráttur sem sýnir flóttaleiðir, staðsetningu öryggisbúnaðar og viðbrögð við 
eldsvoða skal handa í hverju gistirými.
Gert er ráð fyrir rýmingu hreyfihamlaðra út á svalir frá veitingasal eða í öruggt rými 
(skrifstofu) sem er með svölum á 2 hæð. Einnig er gert ráð fyrir rýmingu út á svalir á 
bókasafni á 3. hæð. Að öðru leyti komast hreyfihamlaðir beint út. 
Klæðningar og gólf
Yfirborðsfletir verða almennt í flokki 1 skv. ÍST EN 13501-1. 
Þar sem aukin eldhætta er til staðar eða sérstakar aðstæður kalla á það verða 
klæðningar í flokki 1 (B-s1, d0 skv. ÍST EN 13501-1) til dæmis í tæknirýmum. 
Gólfefni verða í flokki Dfl-s1 skv. EN 13501-1 og gólfefni stigahúss í Cfl-s1.
Útveggir og þök
Útveggir er steyptir með einangrun að utan og uppfylla a.m.k. EI60. 
Þök eru einangruð og förguð með möl.
Brunahólfun
Bygginging skiptist í tvö meginbrunahólf EI90 með EI60-CS 200.
Brunahólfun skv. teikningum, almennt með EI 60 veggjum og EI 2 30-CS200 eða E 30-
CS200 hurðum.
Lyftur í vesturenda byggingarinnar verða sér EI60 hólf með EI30-C hurðum.
Burðarvirki við bruna
Meginburðarvirki skal vera R60, þakvirki R30 og stigar R30. 
Gasgeymsla
Gasgeymsla verður staðsett á útisvæði á 1. hæð við hlið sorpgeymslu. Gasgeymslan 
verður aðskilin sorpgeymslu með EI60 vegg og verður aðgengileg um hlið að utan. 
Hliðið verður gisið þannig að lofti vel um gasgeymsluna. 
Eldstæði og reykháfar
Eldstæði verða staðsett í aðalsvítu, á útisvæði lauga og við móttöku á 3. hæð (alls 
um 3stk). Eldstæði skulu vera skv. grein 9.6.5 og leiðbeiningablaði 192.BR1. 
Reykháfar frá eldstæðum skulu vera skv. grein 9.6.6. Reykháfar skulu ná flokkun G 
skv. ÍST EN 13501-2. Reykháfar skulu gerðir í samræmi við ÍST EN 1443, ÍST EN 
15287-1 eða ÍST EN 15287-2.
Stigleiðsla
Vegna lengdar byggingarinnar verður notast við lárétta stigleiðslu í byggingunni. 
Inntak stigleiðslu verður á 1. hæð á vesturenda byggingarinnar.
Úttök stigleiðslu verða á hverri hæð. Staðsetningar eru sýndar á aðaluppdráttum.
Aðkoma slökkviliðs
Aðkoma slökkviliðs er um aðkomuveg og að inngangi á 1. hæð.
Á aðkomusvæði á 1. hæð er tengi fyrir stigleiðislu og inndælingastútur 
vatnsúðakerfis. Útstöð brunaviðvörunarkerfis verður í starfsmannainngangi. 
Stjórnstöð vatnsúðakerfis verður í rými vatnsinntaks á 1. hæð við inngang 
starfsmanna.
Vatnsöflun vegna slökkvistarfs verður um lögn sem liggur frá efstu laug baðlauga 
hótelsins að aðkomusvæðislökkviliðs. Lögnin verður 110 mm PE lögn, SDR11. Við 
enda lagnarinnar nálægt lauginni verður loki á lögninni. Staðsetning hans verður 
skýrt merkt á teikningum og á staðnum. Lögnin mun tæma sig þegar hún er ekki í 
notkun. Gert er ráð fyrir að slökkvilið noti sogdælu til að draga vatn úr lauginni. Við 
aðkomu slökkviliðs verður 4 ” Storz tengi með loki á enda lagnarinnar til að tengja við 
dælu slökkvibíls.
Slökkviatnsþörf reiknast 16 l/sek.

Viðhald brunavarna
Skylt er að gera þjónustusamning við viðurkenndan aðila um viðhald og eftirlit á 
sjálfvirku vatnsúðakerfi og á brunaviðvörunarkerfi.
Gerðir verða þjónustusamningar um eftirlit og viðhald á neyðarlýsingu og 
handslökkvibúnaði.
Tilhögun eldvarneftirlits skal vera skv. Reglugerð um eldvarnir og eldvarnareftirlit nr. 
723/2017.
Gerð verður viðbragðs- og rýmingaráætlun fyrir bygginguna.
Breytingar á brunavörnum skulu hljóta samþykki viðeigandi yfirvalda og unnar í 
samvinnu við brunahönnuð. 
Lýsingarhönnun
Við hönnun á lýsingarkerfinu er notast við staðal um lýsing innandyra ÍST EN 1264-1
_2011 og utandyra ÍST EN-1264-2_2014. Allur ljósabúnaður verður LED Ljósgjafar 
og stýringar verða á þann hátt sem stuðla að mestum orkusparnaði. Leitast verður 
við að gera lýsinguna þannig að hún falli vel að allri innri gerð hússins og verði 
notendavæn fyrir gesti og starfsfólk. Útilýsing skal vera lágstemmd og tryggt að 
lýsing valdi ekki ljósmengun. Það skal vera hægt að dimma niður eða slökkva 
lýsingu til að hægt sé að njóta gæði myrkurs á svæðinu. Ljósmengunar flokkur skal 
vera að lágmarki E2 samkvæmt leiðbeiningum International Dark Sky Association 
(IDA)
Hljóðvist
Við nýbyggingu á Fjallaböðum, í Þjórsárdal munu kröfur til hljóðvistar skv. 
gæðaflokki B í staðlinum ÍST 45:2016, Hljóðvist – Flokkun íbúðar- og 
atvinnuhúsnæðis , vera uppfylltar. Horft er til kafla 10, 11 og 14 í staðlinum, en í þeim 
eru skilgreindar sérstaklega kröfur til gististaða, skrifstofa.
Fullnægjandi hljóðeinangrun verður tryggð með því að beita þekktum lausnum við 
uppbyggingu veggja og gólfplatna. Gólfefni og undirlag verða valin m.a. með 
högghljóðstig í nálægum rýmum í huga. Frágangur tæknibúnaðar í byggingunni 
verður með þeim hætti að kröfur til hljóðvistar verða uppfylltar, jafnt til 
lofthljóðeinangrunar milli rýma sem og hljóðstigs frá tæknibúnaði, í samræmi við 
hönnun lagnahönnuða. Nánar er greint frá hljóðhönnun byggingarinnar í 
greinargerðum hljóðvistarhönnuðar, sem og í verklýsingum arkitekta, rafhönnuða og 
lagna- og loftræsihönnuða.
Öryggisbúnaður
Brunaviðvörunarkerfi verður í öllu húsinu samkvæmt reglugerð um sjálfvirk 
brunaviðvörunarkerfi. Svæðið verður vaktað með öryggismyndavélum, öryggiskerfi 
verður m.a sett til að vakta vatnsleka í viðkvæmum rýmum og hitastigi í kælum og 
frystum.
Allur nauðsynlegur öryggisbúnaður verður í sjúkraherbergi, sjúkrabörur og búnaður til 
fyrstu hjálpar. Öryggishnappur verður í gufubaði. Yfirsýn laugasvæðis verður tryggð 
með lýsingu, eftirliti starfsmanna og öryggismyndavélum eins og á samskonar 
baðsvæðum. Vaktherbergi er staðsett við laugasvæði þar sem eftirlit 
öryggismyndavéla er vaktað.
Tæknibúnaður 
Inntak rafmagns verður í dæluhúsi ásamt inntaki ljósleiðara. Frá inntaksrými liggja 
strengir í tæknirými í NV hluta hótel byggingar á 1.hæð. Raflögn verður samkvæmt 
ákvæðum staðlaraðarinnar ÍST HD 60364, handbók raflagna bygginga, ÍST HB 200 
og byggingarreglugerð 112/2012. Raflögn verður innfelld þar sem hún er sýnileg 
gestum, fyrir ofan niðurtekið loft í kapalstigum og utanáliggjandi í stigalögn, rörum 
eða í strengrennum í tæknirýmum og eldhúsi.
Brunahólfandi hurðir sem standa opnar með segulvirkni sleppa við brunaboð þannig 
að hurðir lokast.
Hússtjórnunarkerfi mun halda utan um og stýra helstu kerfum hússins; lýsingu, 
loftræsingu og hita, brunalokum.
Aðgengi
Húsið er hannað með tilliti til algildar hönnunar. Stærðir hurða og opnanir fyrir 
baðgesti eru í samræmi við algilda hönnun, þ.e. 900mm eða stærri og er því 
umferðabreidd 830mm að breidd eða stærri. Rafdrifnir hjólastólar fari ekki inn í 
búningsklefa né á laugasvæði en að hjólastólar verði útvegaðir til þeirrar notkunar. 
Gerð er krafa um að allir starfsmenn hafi getu til aðstoðar/björgunar á laugasvæði og 
því er vikið frá skilyrðum algildrar hönnunar varðandi stærð hurðaopa í 
búningsherbergjum starfsmanna. Sér búningsklefi er fyrir fatlaða/kynsegin með 10 
skápum og hannaður með tilliti til algildrar hönnunar, klefinn er notaður af einum 
aðila með aðstoðarmanni í einu en opinn öðrum á meðan aðili er ofan í laugum. Einn 
einkaklefi er útbúinn skv. algildri hönnun. Aðgengi hreyfihamlaðra í laugar verður um 
færanlega lyftu í laugar. Lyftur eru í húsinu; 1 fyrir starfsmenn og vörur og 3 fyrir 
gesti, sérbúnar fyrir fólk í hjólastólum.
Frágangur lóðar
Laugar eru staðsteyptar og stallast í landinu. Yfirfallslaugar stallast einnig í landinu 
áður en vatn fer í brunn. Vatn í laugum kemur úr borholum á lóðinni og verður 
nægilegt sírennsli í laugum tryggt í samráði við heilbrygðisyfirvöld. Verönd við laugar 
er steypt og timbur. Bílastæði og gönguleiðir eru hellulagðar að byggingu. 
Gönguleiðir, aðkomuvegur og verönd verða útbúin snjóbræðslu. 
Sorp
Sorpgámar verða staðsettir við þjónustuinngang og er gert ráð fyrir flokkun sorps. 
Rekstraraðilar flytja sorp að þjónustuhúsi í Árnesi á eigin vegum þar sem sorphirða 
verður í höndum viðkomandi þjónustuaðila Skeiða- og Gnúpverjahrepps. 

LANDNÚMER:

DAGSETNING ÚTGÁFU:

Teikninguna má ekki afrita með neinum hætti, að hluta til eða í heild án skriflegs leyfi höfundar

Grandagarði 14

AÐALHÖNNUÐUR:

VERKNR:

ENDURSKOÐUN : DAGS. :

KENNITALA VERKKAUPA:

MÆLIKVARÐI:

ENDURSK:

sími: 515 1400
101 Reykjavík

svar@basalt.is
kt: 660609-1050

TEIKN. NR.: 1 : 100

Rauðukambar ehf.

Reykholt í Þjórsárdal

Aðaluppdráttur

L234185

GK MZ

27.02.2023

Fjallaböð - Dæluhús

A1

Marcos Zotes

1704

Dæluhús - Grunnmyndir, snið og útlit

kt: 510816-0640

A_1_04_01_01

kt: 200677-2699

 1 : 100
Grunnmynd 1. Hæðar

 1 : 100
Ásýnd í suður

 1 : 100
Snið A

 1 : 100
Snið B

 1 : 100
Þakmynd

